
PVA-KULLUUTTÂS       

RIEMÂŠJUUHÂ-KUTTOOR MAAĐIJ PIRÂSVAIKUTTÂSÂI 

ÁRVUŠTÂLLÂMMONÂTTÂLLÂM 

 

Haahâ lii uđđâ nuorttâ-viestâr –sundásâš 6/7 meetter kobdosâš oljočievrâasasâš oovtvyeijimrađasâš, 

kyevtsundásâš maađij Köngäs-Aanaar (m 955) –maađijjist Riemâšjuuvâ pehti Kuttoor kylán. Uđđâ 

maađijuási kukkodâh ličij suullâm 19 km. Haahâ lii Tave-Laapist Aanaar kieldâ máddááuásist. 

Vuávámkuávlu rájášuvá viestârist Aanaar já Kittâl koskâsâš maađijjân, mäddin Avveeljuuhân, nuorttân 

Laanil-Kuttoor (ovdâsteijeemaađij 9694) -maađijjân já tavveen Littmuorváárán. Vuávámkuávlu lii iänááš 

uásild Pännituottâr meccikuávlust já Pännituoddâr Natura 2000 –viärmádâhân kullee kuávlust. 

 

Haavâst västid Kiäinuhaldâttâs Laapi maađijpirrâdâh. Maađijpirrâdâh lii staatâ 

kieäinuhaldâttâsvirgeomâhâš, mii västid Laapi maađijjijn. Pirâsvaikuttâsâi árvuštâllâm tahhoo Euroop 

kuávluovdedemruttârááju ruttâdâssáin.  

 

Pirâsvaikuttâsâi árvuštâllâmohjelm lii haavâst västideijee ráhtám vuávám tárbulijn čielgiittâsâin já 

árvuštâllâmmonâttâllâm orniimist. Árvuštâllâm puátusijn ráhtoo pirâsvaikuttâsâi árvuštâllâmčielgiittâs. 

 

MOLSÂIÄVTUH 

Molsâiähtu 0: (VE 0) Riemâšjuuhâ-Kuttoor -maađijhaahâ ij olášittuu. Molsâiähtu kovvee tááláá tile uđđâ 

ohtâvuođâittáá tâi eres merhâšittee puárádâsâittáá, moh tohhuuččii maađijviärmáduvâst jotoluv 

vaikuttâskuávlu siste. 

 

Molsâiähtu 1: VE 1 nuávdit Köngäs–Aanaar -maađijjist vyelgidijn álgâuásist tááláá Littmuorvääri 

ovtâskâsmaađijlinjáá. Littmuorvääri puotâ meccijođáttâh iärrán ovtâskâsmaađijjist já nuávdit iänááš 

uásild tááláá jotteemkiäinu/šleđgâlinjáá Kuávžurjuuvâ räi. Kuávžurjuuvâ maŋa molsâiähtu 1 sajaduvá 

huksiihánnáá miäcán jotteemkiäinu ulguubel. Molsâiävtu 1 vyelimolsâiävtun tutkoo máhđulâšvuotâ linjij 

maađij taan uásist Kuttoor kylá taavaapele (VE 1a) tâi mádáápele (VE 1b-1d). Molsâiävtust 1a 

monnuuččij Avveeljuuvâ rasta tááláá šalde mield já Kuávžurjuuvâ já Sovsjuuvâ paijeel rahtuuččii uđđâ 

šaldeh. Molsâiävtuh 1b-1d iä moonâ Kuávžurjuuvâ rasta, mut Avveeljuuvâ já Sovsjuuvâ paijeel 

rahtuuččii uđđâ šaldeh. Kuttoor kylán jotteem tábáhtuvá puohâin molsâiävtuin tááláá Avveeljuuvâ šalde 

pehti. 

Molsâiähtu 2: VE 2 meccijođáttâh nuávdit Köngäs–Aanaar -maađijjist vyelgidijn álgâuásist tááláá 

jotteemkiäinu/šleđgâlinjáá, mii lohtâs suullân 1,5 km uásist Littmuorvääri ovtâskâsmaađijjân. 

Littmuorvääri puotâ molsâiävtu 2 meccijođáttâh iärrán ovtâskâsmaađijjist já mana Littmuorvääri lappâd 

ton máddáápele. Molsâiähtu sajaduvá loppâmääđhist huksiihánnáá meccijođáttâhân Guovžurbuollán 

taavaabel. Kuávžurjuuvâ paijeel moonnâm maŋa molsâiähtu 2 juátká Kuttoor kylá kuávlun juuvâ 

taavaabeln. Molsâiävtu 2 olášuttem váátá uđđâ šooldij huksim Sovsjuuhân já Kuávžurjuuhân. 

 

UÁINIMNÁÁLÁORROOM 

 

Riemâšjuuhâ-Kuttoor maađij árvuštâllâmohjelm lii virgálávt uáinimnáálá 18.5.-22.6.2009 koskâsâš ääigi 

čuávvoo soojijn: 

- Aanaar kieldâvirgádâh, Piiskuntie 2, Ivalo 

- Laapi pirâskuávdáš, Hallituskatu 5 C, Rovaniemi 

Árvuštâllâmohjelm tuálloo kulluuttâsääigi maŋakin uáinimnáálá ubâ árvuštâllâmmonâttâllâm ääigi 

ovdeláá mainâšum soojijn. Árvuštâllâmohjelmân puáhtá uápásmuđ meid Aanaar váldukirjeráájust, 

(Piiskuntie 4, Ivalo), Paje-Laapi luándukuávdáš Siijdâst (Inarintie 46, Inari) sehe interneetist 

www.ymparisto.fi > Alueelliset ympäristökeskukset > Lappi > Ympäristönsuojelu > 

Ympäristövaikutusten arviointi YVA ja SOVA > Vireillä olevat YVA-hankkeet > Repojoki-Kuttura 

maantie. 

 

Laapi pirâskuávdáá ciälkkámuš ohjelmâst puátá syeinimáánust 2009 uáinimnáálá árvuštâllâmmonâttâllâm 

ááigán Aanaar kieldâvirgádâhân já Laapi pirâskuávdážân sehe tuáistáážân ovdeláá mainâšum internet-

čujottâsân.  

 

UÁIVILIJ OOVDÂNPYEHTIM 

 

Árvuštâllâmohjelmâst puáhtá oovdânpyehtiđ uáivilijd já adeliđ ciälkkámušâid kirjálávt tooimâtmáin taid 

majemustáá 22.6.2009 Laapi pirâskuávdážân. Jotteemčujottâs: Hallituskatu 5 C, Rovaniemi, 

Postâčujottâs: Lapin ympäristökeskus, PL 8060, 96101 Rovaniemi. Uáivileh já ciälkkámušah pivdojeh 

vuolgâttiđ meid šleđgâlávt čujottâsân Kirjaamo.lap@ymparisto.fi. 

 

LASETIÄĐUH 

 

Riemâšjuuhâ-Kuttoor maađij, Eira Järviluoma, 0204 22 3591 (Maađijhaldâttâs Laapi maađijpirrâdâh) 

Pirâsvaikuttâsâi árvuštâllâm, Raino Kukkonen, 0400 207 724 (Destia) 

PVA-monâttâllâm, Leena Ruokanen, puh. 040 738 6840  (Laapi pirâskuávdáš). 

 

 

Ruávinjaargâst 11. vyesimáánust 2009 

 

Laapi pirâskuávdáš 


